
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2020  ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Իրավական ակտի անհրաժեշտությունը (նպատակը).
Հիմք ընդունելով 2020 թվականի դեկտեմբերի 10-ի ՀՀ կառավարության թիվ 2008-Լ որոշումը՝ անհրաժեշտություն է առաջացել պատրաստել համապատասխան որոշման նախագիծ «Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ  փոփոխություններ կատարելու մասին Հայաստանի Հանրապետության կառավարության որոշման նախագիծ պատրաստել, որի նպատակը 2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության դեմ սանձազերծված պատերազմի ընթացքում մարտական գործողությունների մասնակիցների, ինչպես նաև պատերազմի ընթացքում մարտական գործողությունների մասնակից անձանց ուսանող երեխաների և ամուսինների 2020-2021թթ. ուսումնական տարվա 1-ին կիսամյակի ուսման վարձի փոխհատուցումն է:
Ընթացիկ իրավիճակը և խնդիրները.
2020 թվականի սեպտեմբերի 27-ից Ադրբեջանի Հանրապետության կողմից Արցախի Հանրապետության դեմ սանձազերծված պատերազմի ընթացքում մարտական գործողությունների մասնակից սովորողների, ինչպես նաև պատերազմի ընթացքում մարտական գործողությունների մասնակից անձանց սովորող երեխաների և սովորող ամուսնու ուսման վարձի փոխհատուցում տրամադրվել է ՀՀ կառավարության 2021 թվականի փետրվարի 5-ի թիվ 143-Ն որոշմամբ՝ մինչև 2020 թվականի դեկտեմբերի 30-ը բարձրագույն և միջին մասնագիտական ուսումնական հաստատությունների կողմից նախարարություն ներկայացրած շահառուների քանակով /համապատասխանաբար 1303 և 70 ուսանողի համար/ և ֆինանսական միջոցներով /համապատասխանաբար 298, 351.4 և 6, 608.5 հազ․ դրամ/: 
Քանի որ հավաքագրման աշխատանքները շարունակվում էին, որովհետև մեծ թվով ուսանողների տվյալներ դեռևս ուսումնասիրության փուլում էին, 2021 թվականի փետրվարի 10-ի դրությամբ հավաքագրվել են բարձրագույն և միջին մասնագիտական ուսումնական հաստատությունների կողմից նախարարություն ներկայացրած շահառուներ՝ համապատասխանաբար 2651 և 189 ուսանող, այդ թվում Ադրբեջանի կողմից 2020 թվականի սեպտեմբերի 27-ին սանձազերծված պատերազմի ընթացքում  մարտական գործությունների մասնակիցների /թվով 1576 բարձրագույն ուսումնական հաստատության ուսանող և 56 միջին մասնագիտական ուսումնական հաստատության ուսանող/, ինչպես նաև պատերազմի ընթացքում մարտական գործողությունների մասնակից անձանց երեխաների /թվով 858 մասնակցի բարձրագույն ուսումնական հաստատությունում սովորող զավակ և 112 միջին մասնագիտական ուսումնական հաստատությունում սովորող զավակ/ և կանանց /թվով 217 մասնակցի բարձրագույն ուսումնական հաստատությունում սովորող կին և 21 մասնակցի միջին մասնագիտական ուսումնական հաստատությունում սովորող կին/, որոնց ուսման վարձը անհրաժեշտ է փոխհատուցել և կազմում է համապատասխանաբար 570,720.8 և 19,719.8 հազ․ դրամ:
Նախագծի ընդունման արդյունքում ընդհանուր առմամբ փոխհատուցում կստանան 4213 ուսանող, որոնց փոխհատուցման չափը կկազմի 895,400.5 հազ․ դրամ:   
Կարգավորման նպատակը և բնույթը.
Առկա խնդրին լուծում տալու նպատակով նախարարությունն առաջարկում է ՀՀ կառավարության 2020 թվականի դեկտեմբերի 30-ի N 2215-Ն որոշման մեջ ՀՀ ԿԳՄՍ նախարարության ընդհանուր հատկացումների` մասնավորապես «Կրթության, մշակույթի և սպորտի ոլորտներում միջազգային և սփյուռքի հետ համագործակցության զարգացում ծրագրի «Հայաստանում «STARMUS» փառատոնի կազմակերպման և անցկացման մասնակցության վճար միջոցառման և «Հանրակրթության ծրագիր ծրագրի «Միջնակարգ մասնագիտացված հանրակրթություն միջոցառման  շրջանակներում կատարել վերաբաշխում, որոնց նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի լինի, և   590,440.6 հազ․ դրամ գումարն ուղղել՝ պատերազմի ընթացքում մարտական գործողությունների մասնակից ուսանողների, ինչպես նաև պատերազմի ընթացքում մարտական գործողությունների մասնակից անձանց ուսանող երեխաների և ամուսինների՝ բարձրագույն և միջին մասնագիտական ուսումնական հաստատությունների կողմից ՀՀ կրթության, գիտության, մշակույթի և սպորտի նախարարություն ներկայացրած, ՀՀ պաշտպանության նախարարության համապատասխան տեղեկատվության հիման վրա:  
Նախագծի մշակման գործընթացում ներգրավված ինստիտուտները և անձինք.
     ՀՀ կրթության, գիտության, մշակույթի և սպորտի նախարարության,  աշխատակիցները: 
  Իրավական ակտի կիրարկման դեպքում ակնկալվող արդյունքը.
2020 թվականի սեպտեմբերի 27-ին Ադրբեջանի Հանրապետության կողմից Արցախի Հանրապետության դեմ սանձազերծված պատերազմի ընթացքում մարտական գործողությունների մասնակից ուսանողների, ինչպես նաև պատերազմի ընթացքում մարտական գործողությունների մասնակից անձանց ուսանող երեխաների և ամուսնու՝ 2020-2021 թթ. ուսումնական տարվա 1-ին կիսամյակի ուսման վարձի փոխհատուցումն է:

Տեղեկատվություն.
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին  Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ  չի առաջացնի:                                  
[bookmark: _GoBack]Միաժամանակ հայտնում եմ, որ 2021 թվականի պետական բյուջեի «1215 Կրթության, մշակույթի և սպորտի ոլորտներում միջազգային և սփյուռքի հետ համագործակցության զարգացում» ծրագրի «12009 Հայաստանում «STARMUS» փառատոնի կազմակերպման և անցկացման մասնակցության վճար» և «1146 Հանրակրթության ծրագիր» ծրագրի «11012 Միջնակարգ մասնագիտացված հանրակրթություն»  միջոցառումներից առաջարկվող նվազեցումները ընթացիկ տարվա ընթացքում ֆինանսական միջոցների վերականգնման անհրաժեշտություն չեն առաջացնի:
Այլ տեղեկություններ.
Չկան:                                              
                                                  
